	陋室銘   劉禹錫※序號：第1篇(點數：5點)

	    山不在高，有仙則名；水不在深，有龍則靈；斯是陋室，惟吾德馨，苔痕上階綠，草色入簾青。談笑有鴻儒，往來無白丁。可以調素琴，閱金經。無絲竹之亂耳，無案牘之勞

形，南陽諸葛廬，西蜀子雲亭。孔子云：「何陋之有？」

	  座右銘     崔瑗※序號：第2篇(點數：5點)

	    無道人之短，無說己之長。施人慎勿念，受施慎勿忘。世譽不足慕，惟仁為紀綱。隱心而後動，謗議庸何傷？無使名過實，守愚聖所臧。在涅貴不緇，曖曖內含光。柔弱生之徒，老氏誡剛強。行行鄙夫志，悠悠故難量。慎言節飲食，知足勝不祥。行之苟有恆，久久自芬芳。

	  愛蓮說  周敦頤※序號：第3篇(點數：5點)

	水陸草木之花，可愛者甚蕃：晉陶淵明獨愛菊；自李唐來，世人盛愛牡丹。予獨愛蓮之出淤泥而不染，濯清漣而不妖；中通外直，不蔓不枝；香遠益清，亭亭淨植，可遠觀而不可褻玩焉。

    予謂：菊，花之隱逸者也；牡丹，花之富貴者也；蓮，花之君子者也。噫！菊之愛，陶後鮮有聞。蓮之愛，同予者何人？牡丹之愛，宜乎眾矣。

	  生於憂患※序號：第4篇(點數：5點)

	孟子曰：「舜發於畎畝之中，傅說舉於版築之間，膠鬲舉於魚鹽之中，管夷吾舉於士，孫叔敖舉於海，百里奚舉於市。故天將降大任於是人也，必先苦其心志，勞其筋骨，餓其體膚，空乏其身，行拂亂其所為：所以動心忍性，曾益其所不能。

    人恆過，然後能改；困於心，衡於慮，而後作；徵於色，發於聲，而後喻。入則無法家拂士，出則無敵國外患者，國恆亡。然後知生於憂患，而死於安樂也。

	五柳先生傳  陶淵明※序號：第5篇(點數：10點)

	先生不知何許人也，亦不詳其姓字。宅邊有五柳樹，因以為號焉。        
閑靜少言，不慕榮利。好讀書，不求甚解；每有會意，便欣然忘食。性嗜酒，家貧不能常得；親舊知其如此，或置酒而招之，造飲輒盡，期在必醉；既醉而退，曾不吝情去留。環堵蕭然，不蔽風日；短褐穿結，簞瓢屢空。   

晏如也。常著文章自娛，頗示己志。忘懷得失，以此自終。

    贊曰：黔婁之妻有言：「不戚戚於貧賤，不汲汲於富貴。」味其言，茲若人之儔乎？啣觴賦詩，以樂其志。無懷氏之民歟！葛天氏之民歟！

	  四時讀書樂  翁森習慣說※序號：第6篇(點數：5點)

	山光照檻水繞廊，舞雩歸詠春風香，小鳥枝頭亦朋友，落花水面皆文章。蹉跎莫遣韶光老，人生惟有讀書好。讀書之樂樂何如？綠滿窗前草不除。

   新竹壓檐桑四圍，小齋幽敞明朱曦。晝長吟罷蟬鳴樹，夜深燼落螢人幃。北窗高臥羲

皇侶，只因素稔讀書趣。讀書之樂樂無窮，瑤琴一曲長薰風。

	  習慣說※序號：第7篇(點數：10點)

	蓉少時，讀書養晦堂之西偏一室。俛而讀，仰而思；思而弗得，輒起，繞室以旋。室有窪徑尺，浸淫日廣。每履之，足苦躓焉；既久而遂安之。

一日，父來室中，顧而笑曰：「一室之不治，何以天下國家為？」命童子取士平之。

後蓉履其地，蹴然以驚，如士忽隆起者；俯視地，坦然則既平矣。已而復然；又久而後安之。

    噫！習之中人甚矣哉！足履什地，不與窪適也；及其久，而窪者若平。至使久而即乎其故，則反窒焉而不寧。故君子之學貴慎始。

	  兒時記趣 沈復※序號：第8篇(點數：10點)

	余憶童稚時，能張目對日，明察秋毫見藐小微物，必細察其紋理，故時有物外之趣。

夏蚊成雷，私擬作群鶴舞空，心之所向，則或千或百，果然鶴也；昂首觀之，項為之強。又留蚊於素帳中，徐噴以煙，使之沖煙飛鳴，作青雲白鶴觀；果如鶴唳雲端，為之怡然稱快。

又常於土牆凹凸處、花臺小草叢雜處，蹲其身，使與臺齊；定神細視，以叢草為林，蟲蟻為獸；以士礫凸者為丘，凹者為壑；神遊其中，怡然自得。

一日，見二蟲鬥草間，觀之，興正濃，忽有龐然大物，拔山倒樹而來，蓋一癩蝦蟆也。舌一吐而二蟲盡為所吞。余年幼方出神不覺呀然驚恐。神定，捉蝦蟆，鞭數十，驅之別院。

	為學一首示子姪  彭端淑※序號：第9篇(點數：15點)

	天下事有難易乎？為之，則難者亦易矣；不為，則易者然難矣。人之為學有難易乎？學之，則難者亦易矣；不學，則易者亦難矣。

吾資之昏，不逮人也；吾材之庸，不逮人也。旦旦而學之，久而不怠焉；迄乎成，而亦不知其昏與庸也。吾資之聰，倍人也。吾材之敏，倍人也。屏棄而不用，其昏與庸無以異也。然則昏庸聰敏之用，豈有常哉？

蜀之鄙有二僧，其一貧，其一富。貧者語於富者曰：「吾欲之南海，何如？」富者曰：「子何恃而往？」曰：「吾一瓶一缽足矣。」富者曰：「吾數年來欲買舟而下，猶未能也。子何恃而往？」越明年，貧者自南海還，以告富者，富者有慚色。西蜀之去南海，不知幾千里也；僧之富者不能至，而貧者至焉。人之立志，顧不如蜀鄙之僧哉？

    是故聰與敏，可恃而不可恃也；自恃其聰與敏而不學，自敗者也。昏與庸，可限而不限也；不自限其昏與庸而力學不倦，自立者也。

	木蘭詩※序號：第10篇(點數：15點)

	唧唧復唧唧，木蘭當戶織，不聞機杼聲，惟聞女嘆息。問女何所思？問女何所憶？「女亦無所思，女亦無所憶。昨夜見軍帖，可汗大點兵；軍書十二卷，卷卷有爺名。阿爺無大兒，木蘭無長兄，願為市鞍馬，從此替爺征。」

東市買駿馬，西市買鞍韉，南市買轡頭，北市買長鞭。朝辭爺孃去，暮宿黃邊；不聞爺孃喚女聲，但聞黃河流水鳴濺濺。旦辭黃河去，暮至黑山頭；不聞爺孃喚女聲，但聞燕山胡騎聲啾啾。

萬里赴戎機，關山度若飛。朔氣傳金柝，寒光照鐵衣。將軍百戰死，壯士十年歸。

歸來見天子，天子坐明堂。策勳十二轉，賞賜百千強。可汗問所欲，「木蘭不用尚書郎，願借明駝千里足，送兒還故鄉。」爺孃聞女來，出郭相扶將。阿姊聞妹來，當教理紅妝。小弟聞姊來，磨刀霍霍向豬羊。開我東閣門，坐我西閣床。脫我戰時袍，著我舊時裳。當窗理雲鬢，對鏡貼花黃。出門看火伴，火伴皆驚惶：同行十二年，不知木蘭是女郎。」

雄兔腳撲朔，雌兔眼迷離。兩兔傍地走，安能辨我是雄雌？

	  愚公移山 列子※序號：第11篇(點數：15點) 

	太形、王屋二山，方七百里，高萬仞，本在冀州之南、河陽之北。營山愚公者，年且九十，面山而居，懲山北之塞，出入之迂也，聚室而謀曰：「吾與汝畢力平險，指通豫南，達于漢陰，可乎？」雜然相許。

其妻獻疑曰：「以君之力，曾不能損魁父之丘，如太形、王屋何？且焉置土石？」雜曰：「投諸渤海之尾，隱土之北。」遂率子孫荷擔者三夫，叩石墾壤，箕畚運於渤海之尾。鄰人京城氏之孀妻有遺男，始齔跳往助之；寒暑易節，始一反焉。

河曲智叟笑而止之曰：「甚矣，汝之不慧！以殘年餘力，曾不能毀山之一毛，其如土石何？」北山愚公長息曰：「汝心之固，固不可徹；曾不若孀妻弱子，，雖我之死，有子存焉；子又生孫，無窮也；而山不加增，何苦而不平？」河曲智叟亡以應。

操蛇之神聞之，懼其不已也「告之於帝。帝感其誠，命夸蛾氏二子負二山，一厝朔東，一厝雍南。自此冀之南，漢之陰，無隴斷焉。

	勤訓  李文炤※序號：第12篇(點數：10點) 

	治生之道，莫尚乎勤，故邵子云：「一日之計在於晨，一歲之計在於春，一生之計在於勤。」言雖近而旨則遠矣。 無如人之常情，惡勞而好逸，甘食褕衣，玩日愒歲。以之為農，則不能深耕而易耨；以之為工，則不能計日而效功；以之為商，則不能乘時而趨利；以之為士，則不能篤志而力行；徒然食息於天地之間，是一蠹耳。

   夫天地之化，日新則不敝。故戶樞不蠹流水不腐，誠不欲其常安也。人之心與力，何獨不然？勞則思，逸則淫，物之情也。大禹之聖，且惜寸陰；陶侃之賢，且惜分陰；又況賢聖不若彼者乎？

	大同與小康 禮記※序號：第13篇(點數：15點) 請背黑色字體

	昔者，仲尼與於蜡賓（ㄓㄚˋ；一種祭禮，於歲末大祭萬物。孔子參與蜡祭，擔任助祭），事畢，出遊於觀之上，喟然而歎。仲尼之歎，蓋歎魯也（大慨是為了魯國而感歎）。言偃在側曰：「君子何歎？」孔子曰：「大道之行也，與三代之英（夏、商 、周三代賢君當政），丘未之逮（及）也，而有志焉。大道之行也，天下為公。選賢與能，講信修睦，故人不獨親其親，不獨子其子；使老有所終，壯有所用，幼有所長，矜寡孤獨廢疾者皆有所養。男有分，女有歸。貨惡其棄於地也，不必藏於己；力惡其不出於身也，不必為己。是故謀閉而不興，盜竊亂賊而不作，故外戶而不閉，是謂『大同』。 

    今大道既隱，天下為家（現在大道已無法實行， 天下成為一家一姓的天下），各親其親，各子其子，貨力為己，大人世及以為禮。城郭溝池以為固，禮義以為紀。以正君臣，以篤父子，以睦兄弟，以和夫婦，以設制度，以立田里，以賢勇知，以功為己。故謀用是作，而兵由此起。禹、湯、文、武、成王、周公，由此其選也（都是這時代的代表人物）。    此六君子者，未有不謹（謹慎）於禮者也。以著其義，以考其信，著有過（明白指出百姓的過錯），刑仁講讓，示民有常（標榜仁愛，講求禮讓，使百姓能有常規可循）。如有不由此者，在勢者去，眾以為殃（若有人不遵守規範，即使是有權勢，也會被罷黜，百姓都會視其為禍害） ，是謂『小康』。」

	桃花源記（陶淵明）※序號：第14篇(點數：20點)
請背黑色字體

	晉太元中，武陵人捕魚為業，緣（沿著）溪行，忘路之遠近。忽逢桃花林，夾岸數百步，中無雜樹，芳草鮮美，落英（落花）繽紛；漁人甚異之。復前行（繼續前行），欲窮其林。林盡水源，便得一山。山有小口，髣彿（仿彿）若有光。便捨船，從口入。 

初極狹，才通人；復行數十步，豁然開朗。土地平曠，屋舍儼然（整齊），有良田、美池、桑竹之屬（類別），阡陌交通，雞犬相聞。其中往來種作，男女衣著，悉如外人；黃髮（老人）垂髫（髫，音ㄊㄧㄠˊ，小孩童的髮型，垂髫，指幼童），并怡然自樂。見漁人，乃大驚；問所從來，具（俱）答之。便要（邀）還家，設酒、殺雞、作食；村中聞有此人，咸來問訊。自云先世避秦時亂，率妻子邑人來此絕境，不復出焉；遂與外人間隔。問今是何世，乃不知有漢，無論魏晉 （不知道有漢朝，也不知道有魏晉）。此人一一為具言所聞，皆歎惋。餘人各復延（邀請）至其家，皆出酒食。停數日，辭去。此中人語云：「不足為外人道也。」 

    既出，得其船，便扶向路（沿著來時的路），處處誌 （做標誌）之。及郡下，詣太守，說如此 （向太守報告此事）。太守即遣人隨其往，尋向所誌，遂迷不復得路。南陽劉子驥，

高尚士也；聞之，欣然規往（計劃前往）。未果，尋病終。後遂無問津者。

	廉恥（顧炎武）※序號：第15篇(點數：20點) 請背黑色字體

	《五代史》馮道傳論曰：「『禮、義、廉、恥，國之四維；四維不張，國乃滅亡。』善乎管生（管仲）之能言也！禮、義，治人之大法；廉、恥，立人之大節。蓋不廉則無所不取，不恥則無所不為。人而如此，則禍敗亂亡，亦無所不至。況為大臣而無所不取，無所不為，則天下其（豈）有不亂，國家其有不亡者乎？」 

然而四者之中，恥尤為要，故夫子（孔夫子）之論士曰：「行己有恥。」孟子曰：「人不可以無恥 （人不可沒有羞恥心）。無恥之恥，無恥矣。（以無恥為恥，改過向上，就可遠離恥辱）」又曰：「恥之於人大矣！為機變之巧者，無所用恥焉。」所以然者，人之不廉而至於悖禮犯義，其原皆生於無恥也。故士大夫之無恥，是謂國恥。 

吾觀三代以下，世衰道微，棄禮義，捐廉恥，非一朝一夕之故。然而松柏後凋於歲寒，雞鳴不已於風雨，彼眾昏（眾人都昏亂）之日，固未嘗無獨醒之人也。 

頃（近日）讀《顏氏家訓》（南北朝顏之推所著），有云：「齊朝一士夫，嘗謂吾曰：『我有一兒，年已十七，頗曉書疏（書牘奏章）。教其鮮卑語及彈琵琶，稍欲通解，以此伏事（伺候）公卿，無不寵愛。』吾時俯而不答。異哉！此人之教子也！若由此業，自致卿相，亦不願汝曹為之！」嗟呼！之推不得已而仕於亂世，猶為此言，尚有《小宛》詩人之意（《小宛》詩篇多歌詠禮義，不同流合污）；彼閹然（｜ㄢ　ㄖㄢˊ；隱蔽、掩藏的樣子）媚於世者，能無愧哉！

	赤壁賦（蘇軾）※序號：第16篇(點數：25點) 
請背黑色字體

	壬戌（元豐五年，西元1082年）之秋，七月既望（十六日） ，蘇子與客泛舟遊於赤壁之下。清風徐來，水波不興。舉酒屬客，誦明月之詩 （詩經．陳風．月出），歌窈窕之章（月出之首章）。少焉，月出於東山之上，徘徊於斗牛之間 （斗牛星宿）。白露橫江，水光接天。縱一葦之所如，凌萬頃之茫然。浩浩乎如馮虛御風，而不知其所止，飄飄乎如遺世獨立，羽化而登仙。 

於是飲酒樂甚，扣舷而歌之。歌曰：「桂櫂兮蘭槳，擊空明兮溯流光。渺渺兮予懷，望美人兮天一方。」客有吹洞蕭者，倚歌而和之，其聲嗚嗚然，如怨如慕，如泣如訴，餘音裊裊，不絕如縷。舞幽壑之潛蛟 （讓深谷裡的蛟龍飛舞），泣孤舟之嫠婦 （寡婦）。 

蘇子愀然，正襟危坐而問客曰：「何為其然也？」 

客曰：「『月明星稀，烏鵲南飛』，此非曹孟德之詩乎？西望夏口，東望武昌，山川相繆（繚繞），郁乎蒼蒼，此非孟德之困於 周郎者乎？方其破荊州，下江陵，順流而東也，舳艫千裡，旌旗蔽空，釃酒臨江，橫槊（戈） 賦詩，固一世之雄也，而今安在哉！況吾與子，漁樵於江渚之上，侶魚蝦而友麋鹿；駕一葉之扁舟，舉匏樽以相屬；寄蜉蝣於天地，渺滄海之一粟。哀吾生之須臾，羨長江之無窮；挾飛仙以遨遊，抱明月而長終；知不可乎驟得，托遺響於悲風。」 

蘇子曰：「客亦知夫水與月乎？逝者如斯，而未嘗往也 （世間事如流水般，雖不斷流逝，卻不曾真正的流逝）。盈虛者如彼，而卒莫消長也 （月亮雖然有圓缺，但終究是沒有任何的增減消長）。蓋將自其變者而觀之，則天地曾不能以一瞬 （天地間無時不在變化）；自其不變者而觀之，則物與我皆無盡也 （萬物與我們一樣都是無窮盡的）。而又何羨乎？且夫天地之間，物各有主。苟非吾之所有，雖一毫而莫取；惟江上之清風，與山間之明月，耳得之而為聲，目遇之而成色。取之無禁，用之不竭。是造物者之無盡藏也，而吾與子之所共適 （享用）。」 

客喜而笑，洗盞更酌。肴核既盡，杯盤狼藉。相與枕籍乎舟中，不知東方之既白。

	師說（韓愈）※序號：第17篇(點數：25點) 
請背黑色字體

	古之學者必有師。師者，所以傳道、受業、解惑也。人非生而知之者，孰能無惑？惑而不從師，其為惑也，終不解矣。 

生乎吾前，其聞道也，固先乎吾，吾從而師之；生乎吾後，其聞道也，亦先乎吾，吾從而師之。吾師道也，夫庸知其年（年紀）之先後生於吾乎？是故無貴，無賤，無長，無少，道之所存，師之所存也（只要擁有學問之道，就是可以成為我學習的導師）。 

嗟乎！師道之不傳也久矣！欲人之無惑也難矣！古之聖人，其出人也遠矣（遠勝於一般人），猶且從師而問焉；今之眾人，其下聖人也亦遠矣，而恥學於師；是故聖益聖，愚益愚，聖人之所以為聖，愚人之所以為愚，其皆出於此乎？ 

愛其子，擇師而教之，於其身也，則恥師焉，惑矣！彼童子之師，授之書而習其句讀（ㄐㄩˋ　ㄉㄡˋ；文章休止和停頓處。文中語意完足的稱為「句」，語意未完而可稍停頓的稱為「讀」）者也，非吾所謂傳其道，解其惑者也。句讀之不知，惑之不解，或師焉，或不（否）焉，小學而大遺（學小事，卻遺漏大道理），吾未見其明也。 

巫、醫、樂師、百工之人，不恥相師；士大夫之族，曰師、曰弟子云者，則群聚而笑之。問之，則曰：「彼與彼年相若也，道相似也。」位卑則足羞，官盛則近諛。嗚呼！師道之不復可知矣。巫、醫、樂師、百工之人，君子不齒，今其智乃反不能及，其可怪也歟！ 

聖人無常師，孔子師郯子、萇弘、師襄、老聃。郯子之徒，其賢不及孔子。孔子曰：「三人行，必有我師。」是故弟子不必不如師，師不必賢於弟子，聞道有先後，術業有專攻，如是而已。 

李氏子蟠，年十七，好古文，六藝經傳，皆通習之；不拘於時，學於余，余嘉其能行古道，作《師說》以貽之。

	遊關嶺記（洪繻）※序號：第18篇(點數：35點) 
請背黑色字體

	珠潭在萬山中，自彰化邑治南下百二、三十里，自諸羅（嘉義）北上亦近百里。彰化至南投，向東行。二涂，寸步皆山也。山之勝，處處峰巒起，足下奔流澎湃，從頭髮馳過雲物，林壑泉石，瑰詭萬狀。百十年前，途皆番窟，山皆榛莽（雜亂叢生的草木），遊者必挾隊刊山（刊，削去﹑砍除）芟（ㄕㄢ；除草）茀（ㄈㄨˊ；雜草）而後可行，以冀一睹山靈之面，其難如此。故山境至佳，入者絕少，閟（ㄅ｜ˋ；幽深的）為仙源，而企望之者，遂若在惝恍（惆悵，失意）縹緲之間。余前歲遊焉，值雨潦，輕軌道壞；乘轎踰嶺，反得盡嘗山水佳處。其山至深，欲再遊未果，始思探關嶺之勝。　 

關嶺（關仔嶺），自諸羅後壁寮轉東，山路三十里而近。前時徑涂（塗）未闢，重岡深壑，鳥飛始過；入之者循山迂谷、披荊覓徑，處處山谿（溪）間之，雖三十里不啻（ㄅㄨˋ　ㄔˋ；如同）百里。即有遊者，往往在前山雲泉寺一探火穴而止，實非關嶺之勝也。年來鑿山跨谷，始得至溫泉火穴之源。未至靈源（關仔嶺水火同源景點，又名水火洞，地質特殊，壁上冒出的天然氣可使點燃的火焰永不熄滅；但同時又有泉水從崖壁細縫中潺潺流出，成水中有火，火中有水的特別奇觀）三、四里，有長岡橫亙，開隨道十尋（古代八尺稱為一尋）餘；又有二溪深可眩目，竹橋凌其上，搖搖不定。 

過此，鏟山腰一線行徑，迤邐（｜ˊ　ㄌ｜ˇ；連續不斷的樣子）旋岡壑而入。近靈源，拓山麓一方為平地，周可一里；架木樓為客館。一溪橫之，深不及前溪而奔流益駛（愈急流），石益多且巨，立者如削壁、偃如覆舟，跨以木橋。泉源則甃（ㄓㄡˋ；井壁裝飾，砌磚）以方石，水出如沸，有冷泉一股瀵（ㄈㄣˋ；水自地下噴湧而出）其傍穴，火在上舕舑（ㄉㄢˋ　ㄊ｜ㄢˇ；伸出舌頭；舑，掭），長芒照一山，黑夜通紅。泉之後，砌石磴三百級，登臨一望，萬象皆卑。山坳樓閣如覆盂（倒置的盆盂），叢林如苔點，前山疊疊如几案（案桌成堆的公文）。 

東望連峰矗天，白雲無際，玉山皓潔，如在天外；西可望海，重重迴溪，界如白虹，細紋如恒（原字為糸＋恒）。嶺上宏坦，有公園、有蠶室、有蜂舍。稍遠，有人家、水田，有桄榔（ㄍㄨㄤ　ㄌㄤˊ）、果蓏（ㄍㄨㄛˇ　ㄌㄨㄛˇ；木實為果，草實為蓏。後用為瓜果的總稱）之圃。嶺多竹，有紙碓。高巒有獵戶，屋皆竹蓋。園中駢植桃、李、桑、榆、雜樹。巨石如蜂、如阜、如甕、如巨鐘，在池左右，池不常有水。凡遊者，多至嶺下浴溫泉，登樓一望而止，鮮遊斯嶺，不能悉關嶺之勝也。　 

出嶺門，一路重山複水，老鴉如兒啼，鶯、燕、畫眉、鷓鴣如嬌語。迴視峰巒，遠在空半，近赴行人，左右山谿急流如高瓴（ㄌ｜ㄥˊ；屋頂上仰鋪的瓦，形狀像溝，可導水）瀉水，疊浪翻波，去不可止。　 

蓋山水奇偉，有若九嶷、五嶺、熊耳、仇池，則珠潭為勝，關嶺窈窕一方，特武夷一曲之秀。然而火穴靈源，溫泉滾滾，夾以佳山水於其間，則亦可傲視其他名山也。

	出師表（諸葛亮）※序號：第19篇(點數：35點) 
請背黑色字體

	臣亮言：先帝（劉備）創業未半，而中道崩殂﹔今天下三分，益州疲弊，此誠危急之秋也。然侍衛之臣不懈於內﹔忠志之士忘身於外者，蓋追先帝之殊遇，欲報之於陛下也。誠宜開張聖聽，以光先帝遺德，恢弘志士之氣；不宜妄自菲薄，引喻失義，以塞忠諫之路也。 

宮中府中，俱為一體，陟罰臧否（ㄓˋ　ㄈㄚˊ　ㄗㄤ　ㄆ｜ˇ；獎勵好人，懲罰壞人。），不宜異同，若有作奸犯科及為忠善者，宜付有司，論其刑賞，以昭陛下平明之理；不宜偏私，使內外異法也。 

侍中、侍郎郭攸之、費禕、董允等，此皆良實，志慮忠純，是以先帝簡拔以遺陛下：愚以為宮中之事，事無大小，悉以咨之，然後施行，必能裨補闕漏，有所廣益。將軍向寵，性行淑均，曉暢軍事，試用於昔日，先帝稱之曰能，是以眾議舉寵為督。愚以為營中之事，悉以咨之，必能使行陣和睦，優劣得所。 

親賢臣，遠小人，此先漢所以興隆也﹔親小人，遠賢臣，此後漢所以傾頹也。先帝在時，每與臣論此事，未嘗不歎息痛恨於桓、靈也！侍中、尚書、長史、參軍，此悉貞良死節之臣，願陛下親之、信之，則漢室之隆，可計日而待也。 

臣本布衣，躬耕於南陽，苟全性命於亂世，不求聞達於諸侯。先帝不以臣卑鄙，猥自枉屈，三顧臣於草廬之中，諮臣以當世之事；由是感激，遂許先帝以驅馳。後值傾覆，受任於敗軍之際，奉命於危難之間，爾來二十有一年矣！先帝知臣謹慎，故臨崩寄臣以大事也。受命以來，夙夜憂歎，恐託付不效，以傷先帝之明，故五月渡瀘，深入不毛。今南方已定，兵甲已足，當獎率三軍，北定中原，庶竭駑鈍，攘除奸凶，興復漢室，還於舊都；此臣所以報先帝而忠陛下之職分也。至於斟酌損益，進盡忠言，則攸之、禕、允等之任也。願陛下托臣以討賊興復之效；不效，則治臣之罪，以告先帝之靈﹔若無興德之言，則責攸之、禕、允等之慢，以彰其咎。陛下亦宜自謀，以諮諏（ㄗ　ㄗㄡ；詢問）善道，察納雅言，深追先帝遺詔。臣不勝受恩感激。今當遠離，臨表涕零，不知所言。

	勸學（荀子）※序號：第20篇(點數：50點)請背黑色字體

	本文有系統地闡述荀子的教育思想。荀子主張性惡，認為人知識與才能都是靠後天學習而來，因此人必須專致於學習，善於學習，且不可以停止學習。這樣才能不斷提升自己的知識及才華。 
君子曰：學不可以已。青，取之於藍，而青於藍；冰，水為之，而寒於水。木直中（合於）繩（墨線，衡量曲直的標準），輮（揉；使之彎曲或挺直）以為輪，其曲中規（圓規），雖有槁（烤）暴（曬），不復挺者，輮使之然也。故木受繩則直，金就礪（磨石磨礪）則利，君子博學而日參省（三省）乎己，則知明而行無過矣。故不登高山，不知天之高也；不臨深谿，不知地之厚也；不聞先王之遺言，不知學問之大也。干（邗）、越、夷、貉之子，生而同聲，長而異俗，教（教化）使之然也。《詩》曰：「嗟爾君子，無恆安息（不要經常貪圖安逸）。靖（安守）共（供）爾位（你的職位），好是正直。神之聽之，介爾景福。」神（最高的精神境界）莫大於化道（受道的教化），福莫長於無禍。 

吾嘗終日而思矣，不如須臾之所學也。吾嘗跂（ㄑ｜ˋ；踮腳、提起腳跟）而望矣，不如登高之博見也。登高而招，臂非加長也，而見者遠；順風而呼，聲非加疾（激揚）也，而聞者彰。假輿馬者，非利足也，而致千里；假舟楫者，非能水也，而絕江河。君子生非異也，善假（利用）於物也。 

南方有鳥焉，名曰蒙鳩，以羽為巢，而編之以髮，繫之葦苕（ㄨㄟˇ　ㄊ｜ㄠˊ；將鳥巢築在蘆葦上），風至苕折，卵破子死。巢非不完也，所繫者然也。西方有木焉，名曰射干，莖長四寸，生於高山之上，而臨百仞之淵，木莖非能長也，所立者然也。蓬生麻中，不扶而直；白沙在涅（ㄋ｜ㄝˋ；可用作黑色染料的礦物），與之俱黑。蘭槐（香草名，即白芷）之根是為芷，其漸（浸潤）之滫（ㄒ｜ㄡˇ；泛指骯髒、惡臭的水），君子不近，庶人不服。其質非不美也，所漸者然也。故君子居必擇鄉，遊必就士，所以防邪辟而近中正也。 

物類之起，必有所始。榮辱之來，必象（應）其德。肉腐出蟲，魚枯生蠹。怠慢忘身，禍災乃作。強自取柱，柔自取束。邪穢在身，怨之所構。施薪若一，火就燥也，平地若一，水就溼也。草木疇生，禽獸群焉，物各從其類也。是故質的張而弓矢至焉；林木茂而斧斤至焉；樹成蔭而眾鳥息焉。醯（ㄒ｜；醋）酸而蚋聚焉。故言有招禍也，行有招辱也，君子慎其所立乎！ 

積土成山，風雨興焉；積水成淵，蛟龍生焉；積善成德，而神明（最高智慧）自得，聖心備焉。故不積蹞步（ㄎㄨㄟˇ　ㄅㄨˋ；半步），無以致千里；不積小流，無以成江海。騏驥（ㄑ｜ˊ　ㄐ｜ˋ；良馬）一躍，不能十步；駑馬十駕（跑十天），功在不舍（不放棄）。鍥而舍之，朽木不折；鍥而不舍，金石可鏤（ㄌㄡˋ；疏通）。螾（｜ㄣˇ；蚯蚓）無爪牙之利，筋骨之強，上食埃土，下飲黃泉，用心一也。蟹八跪（八隻腳）而二螯（ㄠˊ），非蛇蟺（ㄕㄢˋ；黃鱔）之穴，無可寄託者，用心躁也。是故無冥冥（幽暗；此處指專注埋頭苦幹）之志者，無昭昭之明；無惛惛（煩悶；此處指專心一志）之事者，無赫赫之功。行衢道（十字路口，指歧路）者不至，事兩君者不容。目不能兩視而明，耳不能兩聽而聰。螣蛇（ㄊㄥˊ　ㄕㄜˊ；古代一種飛蛇）無足而飛，梧鼠五技（有五種技能）而窮。詩曰：「尸鳩（布穀鳥）在桑，其子七兮（哺育七隻幼鳥）。淑人君子，其儀（行為）一兮。其儀一兮，心如結（凝結）兮（比喻意志堅定不移）。」故君子結於一也（心志歸結於專一）。 

昔者瓠巴（ㄏㄨˋ　ㄅㄚ；楚國人，擅長鼓瑟。每鼓瑟時，樂曲動聽悅耳，鳥必飛舞，魚群必躍出水面而聽之。）鼓瑟，而流魚出聽；伯牙鼓琴，而六馬仰秣（ㄌ｜ㄡˋ　ㄇㄚˇ　｜ㄤˇ　ㄇㄛˋ；形容樂聲優美動聽，連馬都輟食仰首傾聽）。故聲無小而不聞，行無隱而不形。玉在山而草木潤，淵生珠而崖不枯。為善不積邪，安有不聞者乎！學惡乎始？惡乎終？曰：其數則始乎誦經，終乎讀禮；其義則始乎為士，終乎為聖人。真積力久則入，學至乎沒而後止也。故學數有終，若其義則不可須臾舍也。為之人也，舍之禽獸也。故《書》者、政事之紀也；《詩》者、中聲之所止也；《禮》者、法之大兮，類之綱紀也。故學至乎《禮》而止矣。夫是之謂道德之極。《禮》之敬文也，《樂》之中和也，《詩》、《書》之博也，《春秋》之微也，在天地之間者畢矣。 

君子之學也，入乎耳，著乎心，布乎四體，形乎動靜。端而言，蝡（ㄖㄨㄢˇ；微動）而動，一可以為法則。小人之學也，入乎耳，出乎口；口耳之間，則四寸耳，曷足以美七尺之軀哉！古之學者為己，今之學者為人。君子之學也，以美其身；小人之學也，以為禽犢。故不問而告謂之傲（急躁），問一而告二謂之囋（嘮叨）。傲，非也；囋，非也；君子如嚮（回響）矣。 

學莫便乎近其人（學習沒有比親近良師更簡便的了）。《禮》、《樂》法而不（ㄆ｜；丕，大的意思）說（有法度而疏略），《詩》、《書》故而不切（古老而不近現實），《春秋》約而不速（簡略而不嚴謹）。方（彷）其人（指良師）之習君子之說，則尊以遍矣，周於世矣。故曰：學莫便乎近其人（親近良師）。學之經（途徑）莫速乎好其人，隆禮（崇尚禮義）次之。上不能好其人，下不能隆禮，安特將學雜識（誌）志（僅學到一些雜書），順（解釋）《詩》、《書》而已耳。則末世窮年，不免為陋儒而已。將原先王，本仁義，則禮正其經緯蹊徑也。若挈（提）裘領，詘五指而頓之（屈著五根手指來整理皮袍的皮毛），順者不可勝數也。不道（實行，遵守）禮憲，以詩書為之，譬之猶以指測河也，以戈舂黍也（用戈來舂米），以錐餐壺（投壺遊戲時不用矢而用錐，比喻難以成功）也，不可以得之矣。 

故隆禮，雖未明，法士也；不隆禮，雖察辯，散儒也。問楛（ㄎㄨˇ；比喻不正當）者，勿告也；告楛者，勿問也；說楛者，勿聽也。有爭氣者，勿與辯也。故必由其道至，然後接之；非其道則避之。故禮恭，而後可與言道之方；辭順，而後可與言道之理；色從而後可與言道之致（無窮）。故未可與言而言，謂之傲（浮躁）；可與言而不言，謂之隱（隱密）；不觀氣色而言，謂瞽（盲目）。故君子不傲、不隱、不瞽，謹順其身。詩曰：「匪（非）交（急）匪舒（怠慢），天子所予。（不急躁，不怠慢，是天子所讚許的）」此之謂也。 

百發失一，不足謂善射；千里蹞（ㄎㄨㄟˇ；半步）步不至，不足謂善御；倫類不通，仁義不一，不足謂善學。學也者，固學一之也。一出焉，一入焉，涂巷之人也（一般老百姓）；其善者少，不善者多，桀、紂、盜跖也；全之盡之，然後學者也。 

君子知夫不全不粹之不足以為美也，故誦數（誦說）以貫之，思索以通之，為其人以處之，除其害者以持養之。使目非是無欲見也，使口非是無欲言也，使心非是無欲慮也。及至其致好之也，目好之五色，耳好之五聲，口好之五味，心利之有天下。是故權利不能傾也，群眾不能移也，天下不能蕩也。生乎由是，死乎由是，夫是之謂德操。德操然後能定，能定然後能應。能定能應，夫是之謂成人。天見其明，地見其光，君子貴其全也。


